
NÓTAÍ ANÓTÁILTE AN MHÚINTEORA

Gnéithe Cáilíochta 1 Tá sé an-spéisiúil mar a dhírítear sa taighde ar dhá shampla a thógáil ó na 
hEalaíona (dán agus amhrán) agus fianaise a aimsiú chun a thaispeáint conas a léiríonn an dá phíosa 
fianaise tuiscintí éagsúla ar na flaithis. Ach níl aon mhíniú ná plé ann maidir leis an gcaoi a bhfuil 
nasc idir an cheist seo agus tóraíocht bhrí an duine. Bheadh sé ina chabhair freisin dá luafaí na 
hacmhainní a úsáideadh le haghaidh an taighde. 

Gnéithe Cáilíochta 2 Dírítear sa tuairisc ar cheist amháin agus léirítear go soiléir conas a bhaineann 
an dá phíosa fianaise leis an gceist seo – Cén chuma atá ar na flaithis? Tá an dara cuid den tuairisc (a 
dhírigh ar Knocking on heaven’s door) níos láidre mar dírítear aird inti ar ghnéithe den amhrán agus 
úsáidtear athfhriotail go héifeachtach chun trácht a dhéanamh ar íomhá na bhflaitheas agus roinnt 
tátal a bhaint bunaithe orthu seo.  Bheadh tuilleadh feabhais ar an tuairisc dá léireofaí inti tuiscint 
ar an gcaoi gur minic tionchar a bheith ag creidimh reiligiúnacha ar an ealaín agus dá dtarraingeofaí 
aird inti ar na háiteanna a bhfuil seo le feiceáil sna píosaí roghnaithe (m.sh. tagairtí don chreideamh 
Críostaí sna flaithis, san ifreann, sa phurgadóir agus sa bhreithiúnas). 

Gnéithe Cáilíochta 3 Tá roinnt fianaise ann ar mhachnamh pearsanta, bíodh is go bhfuil sí teoranta, 
agus is é an chonclúid ghinearálta a dtagann an scoláire air ‘go gcaithfidh tú rudaí maithe a 
dhéanamh chun na flaithis a bhaint amach’. Bheadh feabhas mór ar an tuairisc seo ach tuilleadh 
machnaimh a bhí inti maidir leis an gcaoi ar imir a dtionscadal tionchar ar a dtuiscint agus fianaise ar 
rannpháirtíocht phearsanta an scoláire leis na ceisteanna móra. 

BREITHIÚNAS FORIOMLÁN:         Ag teacht leis na hionchais

